
 

 

         20. Januar 2023 

Inatsisartut Suleriaasianni § 37 imm. 1 naapertorlugu Naalakkersuisunut 

apeqqut imaattoq matumuuna saqqummiuppara. 

Naalakkersuisunut apeqqut: 

 

1. Ullukinneq ullutut nalliuttut/sulinngiffittut atulersinniarlugu 

qaqugu Naalakkersuisut inatsisissamik saqqummiussinissamik 

pilersaaruteqarpat? 

 

2. Danskit Naalakkersuisuisa tussiarfissuaq nalliuttutut 

atorunnaarsinniangaat atorunnaarsippassuk Nunatsinni ulloq 

taanna sulinngiffiusartoq ullukinnermut nuutsinneqarsinnaava? 

 

 

3. 2024-imi tussiarfissuaq nalliuttutut Danskit naalakkersuisuisa 

atorunnaarsippassuk nunatsinnut sunniuteqassava? 

 

A. Danskillu allannguineranut atatillugu Naalakkersuisut 

ullukinneq 2024-imiit sulinngiffittut eqqunneqarnissaanik 

pilersaaruteqarpat?  

 

(Kristian Jeremiassen, Inuit Ataqatigiit) 

Tunngavilersuut: 

Inuiattut nalliuttut taamaallaat nunatsinnut attuumasoq tassaavoq 21. juni 

inuiattut ullorsioraagatta, nalliuttut sinneri upperisatsinneerput tassalu uagut 

inuiattut  ulloq sulinngiffittut eqqussimasarput ataasiinnaavoq.  

Ullukinneq tassaavoq siuaasatta ulloq nassaarisaat ulloq qaammariartulerfik 

ullukinneq, ulloq aappalaartulerfittut pisortatigut atuuttussaatitaasoq. 

Isumaqarpunga ulloq taanna erfalasulerfittut atuunnera naammanngitsoq 



sulinngiffiusariaqartorli. Ullormi taanna ataatsimoorfissuaraarput 

kalaaliminertuuffigisarlutigulu. 

 

Isumaqarpunga tussiarfissuaq danskit naalakkersuisuisuisa 

atorunnaarsinniagaat qujarutiinnassangipput ullorlu taanna sulinngiffiusartoq 

ullukinnersiornermut nuutsillugu.  

Ullut suliffiusut qulit qaangiutsinnangit akineqarnissara kissaatingivara. 


